Rapport annual URGC 2023

«Dar nova veta e sa mussar an la publicitad» e la nova filosofia per I'uniun.

L'URGC 0 chest onn organiso treis occurrenzas per la publicitad. Chellas treis occurrenzas én
stadas ena sfeida. La suprastanza 0 acquisto ena nova saveida pertutgond: organisaziun da
reclama, recrutar persungas, parteir responsabladads e sa preschentar alla publicitad.
Amprender n’e betg ena acziun lineara e nous ischan an mez igl process. Scu basa servan las

ideas tgi mintga participant da nossas sedutas da suprastanza o purto.

Antschet 0 tot cun la vernissascha digl codesch surmiran tg’e nia translato per sotsilvan:
Semperverd. Tge success! La scola da Donat 0 fatg ena gronda lavour ed igl & sto en
sivamezde per s'antuppar, en sivamezde culinaric ed en sivamezde da fantascheia. Detg oter:

en sivamezde noua tg’igl rumantsch era cun tot igls tschintg senns avantmang.

lgls inputs digl nov commember dalla suprastanza Mathias Kunfermann ans 0 davert ena nova
sparta, la sparta digl art! Grazia a chegl vainsa tschartgea la collavuraziun cun Mirko Baselgia e
sia organisaziun ACACA. Nous vagn anvido Michelle Badilatti ad Alvaschagn. El 0 rachinto cun

blera saveida digl fatg ma er fitg simpatic e humoristic dall’istorgia digl rumantsch.

Per far visibel I'uniun lainsa, an futur per part er contanscher gliout da glianga tudestga.
Uscheia era igl referat per tudestg ed o gia la funcziun scu translatader per nossa cultura
rumantscha. Chegl cun grond success! Igl & nia fatg dumondas an tots treis lungatgs cantunals
e tot igls tschintg idioms erans radunos an en salv. Igl & sto en barat grondious cun en bung

aperitiv!

La terza occurrenza era fitg musicala. Benedetto Vigne o preschento sia nov'ovra «Benni &
otras, melodias da mi'tatta» an la bar Palaver. Claudio Spescha & modero la seira cun
Benedetto Vigne, Olivia Spinatsch, Paula Mia e Tumasch e. Las persungas preschaintas on
galdia la bela musica e las interessantas anecdotas or da I'unfanza da Benni, tg’igl moderatour

o0 preligia or digl cudesch, tg’acumpogna igl disc compact.

Ena buna collaboraziun 0 'URGC er cun la librareia Buachlada Kunfermann a Tusang. Sper la
preschantaziun da codeschs rumantschs e la vendita da tals, on igls fardagliuns Kunfermann

anvido nous agl de da prelecziun tg’els on organiso ansemen cun la biblioteca.



Ma sa preschentar vo angal schi marscha er bler davos vart. Nous vagn gia tschintg saseidas
durant igl onn, noua tgi vagn decidia tge projects tgi lagn sustigneir. Igls suandonts projects
sotsilvans e sumirans vainsa sustignia finanzialmaintg: Istorgettas canorta Tgimirola Savognin,

Kino Rumantsch — Placats, Reediziun codesch Punt Crap.

Per saveir organisar las preschentaziuns, vainsa pigl nov onn decidia da er far sedutas sot
regiunalas, tgi organiseschan las preschentaziuns an la regiun. Sa mussar digls curs
rumantschs da stad tg’on grond success, scu er la dumonda: dattigl en art rumantsch? Ans

accumpogna igl onn 2024. Sa dasdagn digls semis e concretisagn els!
Co-presidium: Simona Demarmels e Gierina Michael

